
               [GABHANN AN IMLITIR SEO IN IONAD GACH IMLITREACH ROIMHE SEO FAOIN 

SCÉIM SEO.] 
 
RÉAMHRÁ  
Is í aidhm na scéime seo ná, na forálacha a rialaíonn feidhmiú na Scéime Aisíoctha Táillí 
Múinteoirí, a leagan amach i gcomhair údarás bainistíochta scoileanna, príomhoidí agus 
múinteoirí. 
 
Is í an chuspóir atá ag an Scéim Aisíoctha Táillí Múinteoirí ná maoiniú a chur ar fáil chuig 
costas táillí chúrsa agus scrúdaithe, tar éis dóibh cúrsaí forbartha inseirbhíse atá faofa ag an 
Roinn agus ag údaráis na scoile a chríochnú go rathúil. 
 
Baineann an Scéim Aisíoctha Táillí Múinteoirí le hiarratais ó dhaoine aonair amháin agus níl 
ceadaithe do scoileanna ná d’fhostaitheoirí eile aisíocaíochtaí a éileamh. 
 
MÚINTEOIRÍ ATÁ INTOFA  

• Tá múinteoirí bunscoile agus iarbhunscoile, atá ar seirbhís agus atá cláraithe leis an 
gComhairle Múinteoireachta agus á n-íoc ag an Stát, intofa le hiarratas a chur isteach ar 
mhaoiniú faoin scéim. San áireamh anseo tá múinteoirí buana lánaimsire, múinteoirí 
sealadacha lánaimsire, múinteoirí páirtaimseartha, múinteoirí ionaid, múinteoirí faoi 
chonarthaí ar thréimhse éiginnte, agus múinteoirí faoi chonarthaí ar théarmaí seasta atá ar 
fhostú ar feadh na scoilbhliana iomláine chun seirbhís teagaisc a chur ar fáil i rith gach 
seachtaine scoile.  Chun na críche seo, féadann an scoilbhliain iomlán tosú am ar bith roimh 
1ú Samhain agus críochnú ar 31ú Lúnasa. 

• Tá múinteoirí lánchláraithe atá ar iasacht san earnáil oideachais intofa d’iarratas a chur isteach 
tar éis dóibh bliain de chúrsa a chríochnú go rathúil. 

• Tá múinteoirí ar shos gairme/saoire gan phá intofa d’iarratas a chur isteach ar aisíocaíocht 
táillí, ach níl feidhm aige sin go dtí go bhfilleann siad ar an scoil tar éis na bliana/na mblianta 
ina raibh siad as láthair ar shos gairme/saoire staidéir. 

CÚRSAÍ INCHÁILITHE   
• Ba cheart go mbeadh cúrsaí a cháilíonn bainteach go díreach le, agus go rachaidís chun leasa 

údarás scoileanna nó múinteoirí, agus ba cheart go mbeadh tionchar dearfach acu faoi dheoidh 
ar theagasc agus ar fhoghlaim. 

• Ba cheart go mbeadh cúrsaí faoi réir ag teastasú/dámhachtain ag údarás creidiúnaithe cuí atá 
aitheanta ag an Roinn Oideachais agus Eolaíochta chun críche na scéime seo. 

• Níl céimeanna mháistir intofa faoin scéim de ghnáth, mar go bhfuil liúntas iníoctha i leith na 
céime máistir.  Bheadh eisceacht ann sna cásanna seo a leanas: 
- céim mháistir (Onóracha) a bheith ag an iarratasóir cheana féin agus liúntas a  
      bheith iníoctha ina leith; 
- céim mháistir (Pas) a bheith ag iarratasóir agus go bhfaigheann sé/sí an dara céim  
      mháistir le pas. 
 
Cúrsaí Dioplóma  

• De ghnáth, beidh cúrsaí aitheanta dioplóma agus teastais, atá creidiúnaithe ag raon foras dea-
cháile, intofa faoin Scéim Aisíoctha Táillí Múinteoirí. 

• Ní mór don iarrthóir cóip den Teastas Dioplóma féin a gnóthaíodh de thoradh an cúrsa a 
bheith críochnaithe go rathúil, a bheith i dteannta gach foirme iarratais. 
 
CÚRSAÍ NACH BHFUIL INTOFA FAOIN SCÉIM 

• Ní íocfar maoiniú faoin Scéim Aisíoctha Táillí Múinteoirí i leith cúrsaí as a bhfaightear 
cáilíocht le  liúntas iníoctha ina leith. 

• Ní íocfar maoiniú faoin Scéim seo chuig easpaí sna cáilíochtaí a theastaíonn i gcomhair 
aitheantais iomláin mar mhúinteoir bunscoile nó iarbhunscoile. 

• Má tá liúntas i leith céime pas agat agus go bhfaigheann tú céim onóracha ina dhiaidh sin ní 
bheidh tú intofa (mar gheall ar liúntas a bheith ag dul leis an gcéim onóracha). 

  IARRATAIS CHUIG AN SCÉIM AISÍOCAÍOCHTA TÁILLÍ MÚINTEOIRÍ  
•   Riarann Institiúid Oideachais Marino an scéim thar ceann na Roinne Oideachais agus 

Eolaíochta.     
•  Ní mór do mhúinteoirí iarratas a chur isteach le faomhadh óna bpríomhoidí agus óna mboird 

bhainistíochta agus/nó Coistí Gairmoideachais ar an bhfoirm chaighdeánach iarratais.  Is ceart 
foirmeacha iarratais chomhlánaithe a chur chuig: 
 
 
An Riarthóir, Scéim Aisíoctha Táillí Múinteoirí  
Institiúid Oideachais Marino, Ascal Uí Ghríofa, BAC 9  
Teil: (01) 8535102 (01) Facs: (01) 8057712 
r-phost: refundoffeescheme@mie.ie
 
 

• Is é an spriocdháta d’iarratais a fháil ná 31 Márta 2010.   
• Admhófar gach aon iarratas a fhaighfear. 
• Áit is faide ré an chúrsa ná bliain, is ceart iarratais a chur isteach gach aon uair a bheidh bliain 

de críochnaithe go rathúil. 
•  Éileofar ar iarratasóirí chomh maith fianaise dhoiciméadach a sholáthar ón solathróir 

chúrsa (údarás creidiúnaithe nó institiúid tríú leibhéal) go bhfuil an cúrsa a bhfuil iarratas 
déanta ina leith críochnaithe go rathúil.  Is ceart go n-áireodh an fhianaise dhoiciméadach 
ráiteas soiléir ón institiúid i gceist ag deimhniú:  

             a) teideal oifigiúil an chúrsa  
       b) gur chríochnaigh an t-iarratasóir an cúrsa, nó bliain den chúrsa, go rathúil  

 c) gur fhreastail an t-iarratasóir ar an gcúrsa úd agus gur ghlac sé/sí páirt ann 
       d) torthaí an scrúdaithe  

•    Ní mór deimhniú na dtorthaí ar na scrúduithe, iad féin, a bheith cabhartha nó stampáilte go 
hoifigiúil ag Oifig na Scrúduithe ag an Institiúid Oideachais lena mbaineann. 

•    Ní mheasfar iarratais dhéanacha. 
•    Tá sé de fhreagracht ar gach aon iarratasóir a chinntiú go bhfuil an fhoirm iarratais 

comhlánaithe go hiomlán, agus go bhfuil sí sínithe agus gach doiciméadú ábhartha i 
dteannta léi. 
 
FOIRM IARRATAIS 

COISTE MONATÓIREACHTA  
• Déanann coiste monatóireachta, ar a bhfuil ionadaithe ó cheardchumainn na múinteoirí, 

ionadaithe ó bhainistíocht scoile agus ionadaithe ón Roinn Oideachais agus Eolaíochta, 
maoirsiú ar riarachán na scéime agus déanann sé moltaí faoi leithdháileadh íocaíochtaí ar 
iarratasóirí. 

• Féadtar achomhairc in aghaidh molta de chuid an choiste monatóireachta a dhéanamh chuig 
coiste achomhairc a bheidh faoi choimirce an Aire Oideachais agus Eolaíochta. 
 
COISTE ACHOMHAIRC  

• Breithneoidh coiste achomhairc, é déanta suas de bhaill den Rannóg Oideachais Múinteoirí na 
Roinne Oideachais agus Eolaíochta agus den Chigireacht, achomhairc ó iarratasóirí nár 
fhaomh an coiste monatóireachta a n-iarratais. 

• Ní mór achomhairc faoi chinneadh an choiste monatóireachta a bheith faighte laistigh de 
cheithre seachtaine oibre ón dáta a eisíodh fógra faoin gcinneadh. 

• Ní foras achomhairc é iarratais a bheith diúltaithe de bharr iad a bheith déanach, neamhiomlán 
no gan a bheith sínithe. 

• Ní mór an fhoirm iarratais chomhlánaithe a bheith nasctha leis an litir achomhairc.  Is ceart 
go ndéarfadh an litir seo go soiléir céard iad na forais le haghaidh an achomhairc. 
  
MÉIDEANNA ATÁ INÍOCTHA D’IARRATASÓIRÍ 

• Déantar iarratais ar mhaoiniú faoin Scéim Aisíoctha Táillí Múinteoirí go siarghabhálach i leith 
cúrsa a gabhadh de láimh i rith na bliana acadúla roimhe sin. 

• Is riachtanach gur mó ná €600 na táillí iomlána atá iníoctha ag an iarratasóir as an gcúrsa sa 
bhliain iarratais a bhaineann.  Is é uasmhéid na táille a dhéanfar aisíoc ina leith ná €5000.  

• Braitheann céatadán na dtáillí a aisíocfar faoin scéim ar líon na n-iarratasóirí cáilithe a bheidh 
ann i mbliain áirithe ar bith.  Leithdháiltear an maoiniú atá ar fáil ar bhonn pro-rata i dtreo is 
go bhfaigheann na hiarratasóirí go léir a n-éiríonn leo an céatadán céanna dá gcuid táillí 
intofa. 

• Áit a bhfuil iarratasóir ag fáil íocaíochta/fóirdheontais ar bith cheana féin in aghaidh 
costais an chúrsa i gceist, laghdófar méid na dtáillí atá intofa d’íocaíocht de réir mhéid na 
híocaíochta nó na n-íocaíochtaí sin. 

• Má mhainnítear gach aon fóirdheontas/liúntas a admháil, measfar iarratas a bheith ar neamhní 
go hiomlán. 

• Eiseofar íocaíocht a luaithe is a bheidh cinneadh déanta ag an gcoiste monatóireachta.   
  

TUILLEADH EOLAIS 
Tá tuilleadh eolais ar fáil ón Riarthóir ag an Institiúid Oideachais Marino nó ag 
www.mie/refundsoffees.htm agus ag www.education.ie. 
 
FÓGRA DO MHÚINTEOIRÍ  
 

   
  Bheifí buíoch ach an ciorclán seo a chur ar aire gach éinne ar an bhfoireann, ag cur san  
  áireamh iad siúd atá ar saoire, ar iasacht nó ar sos gairme. 
 
 

Alan Wall 
Príomhoifigeach 

Rannóg Oideachais Múinteoirí      

